
HİSSƏ A

ŞƏRHLƏR 
Giriş 
Dövlətdən və ya hər hansı dövlət qurumundan maliyyə yardımı alan müəssisələrin iqtisadi vəziyyəti həmişə bu cür yardımları almayan müəssisələrdən fərqli olur. 
Əgər maliyyə yardımı müəssisəyə uzunmüddətli aktivin (məsələn, hər hansı müasir texnoloji vasitə) əldə edilməsinə yardım məqsədilə verilirsə, onda bu müəssisə həmin aktivi daha aşağı qiymətlə əldə edə biləcəkdir. Halbuki belə bir yardım almayan müəssisə bu cür aktivi əldə etmək üçün xərcləri tam olaraq ödəməlidir. Bu cür imkan dövlət yardımı alan müəssisələrin pul vəsaitlərinin hərəkətinə töhfə verir və həqiqətən də, müəssisəyə digər müəssisələr üzərində rəqabət üstünlüyü verə bilər. Belə ki, dövlət yardımı ilə həmin müəssisə müasir, səmərəli texnologiya əldə etdiyi halda, bu cür yardım ala bilməyən digər müəssisələr bu xərcləri ödəmək iqtidarında olmaya bilərlər.     

Dövlət yardımı cari məsrəflərin azaldılmasına  yardım etməyə (məsələn, müəssisənin məvacib xərclərinin ödənilməsinə yardım) yönəlmişdirsə, bu, yenə də pul vəsaitlərinin hərəkətinə kömək edəcəkdir (işəgötürmə xərclərindən irəli gələn xalis pul vəsaiti axınlarının azaldılması baxımından). Bu, eyni zamanda, müəssisənin rentabelliliyinə də (xalis işəgötürmə xərcləri baxımından) töhfə verəcəkdir. Cari məsrəfləri ödəmək üçün bu cür yardım ala bilməyən müəssisələr pul vəsaitlərinin hərəkəti və rentabellik baxımından qeyd olunan irəliləyişlərə malik ola bilmirlər. 

Əgər hökumət subsidiyaları düzgün şəkildə açıqlanmırsa və uçota alınmırsa, bu cür yardımları almayan müəssisələrin maliyyə hesabatları ilə müqayisədə hökumət subsidiyaları alan müəssisələrin maliyyə hesabatları aydın şəkildə səmərəlilik və rentabellik baxımından irəliləyişləri nümayiş etdirir. Bu aşkar  “irəliləyiş” yanlış olaraq, müəssisənin daha yaxşı idarə olunmasının nəticəsi və uzunmüddətli davamlı kimi qəbul edilə bilər. 
MƏQSƏD (maddə 5)

17№-li Milli Mühasibat Uçotu Standartının məqsədi hökumət subsidiyaları və dövlət yardımı alan müəssisələrin bu cür subsidiyaları müvafiq şəkildə uçota almasını və bu cür yardımın düzgün şəkildə açıqlanmasını təmin etməkdən ibarətdir. Hökumət subsidiyası alan müəssisələr bu  subsidiyanı öz maliyyə hesabatlarından kənarda saxlaya bilməzlər.
TƏTBİQ SAHƏSİ (maddələr 6 – 10)

Bu standart Milli Mühasibat Uçotu Standartlarının şərtlərinə əməl etməsi tələb olunan bütün müəssisələri əhatə edir.
Lakin 17№-li Milli Mühasibat Uçotu Standartının əhatə dairəsi müəyyən dərəcədə məhduddur. Bu, standartı tətbiq etməli olan müəssisələr baxımından deyil, standartın təsirinin özünü büruzə verməyəcəyi və beləliklə, açıqlanmalı olmayan bəzi dövlət subsidiyaları növləri baxımından nəzərdə tutulur.  17№-li Milli Mühasibat Uçotu Standartının əhatə dairəsinə aid olmayan, hökumətdən əldə edilə biləcək iki gəlir forması mövcuddur:
1. Vergiyə cəlb olunan istənilən hökumət subsidiyası istisna təşkil edir. Vergiyə  cəlb olunmaqla, bu cür subsidiyalar vergi tutulan və vergidən sonrakı  mənfəətə birbaşa olaraq təsir edən gəlir formasından br qədər genişdir. 

2. Hökumət tərəfindən müəssisənin kapitalında səhm payı almaq müqabilində müəssisəyə verilən subsidiyalar da istisna təşkil edir. Çünki bu cür hallarda subsidiya “sərbəst” deyil. Əslində hökumət az hallarda müəssisədə səhm almaqla subsidiya verir.

ƏSAS ANLAYIŞLAR (maddələr 11,12)

“Dövlət” – subsidiya və yardım kontekstində Azərbaycan Hökuməti nəzərdə tutulur, lakin bu anlayış Azərbaycan dövlətinin inkişaf yardımlarının verilməsi ilə məşğul olan bütün digər qurumlarına da şamil olunur. Bununla belə, “dövlət” anlayışı Azərbaycan milli hökuməti tərəfindən verilən subsidiyalarla məhdudlaşmır. Əgər hansısa xarici dövlət və ya onun hər hansı qurumu və ya hər hansı beynəlxalq qurum fərdi müəssisəyə subsidiya ayırırsa, bu da Standartın əhatə dairəsinə daxil edilir.

“Hökumət subsidiyaları” müəssisənin əməliyyat fəaliyyəti ilə əlaqədar müəyyən şərtlərin keçmişdə və ya gələcəkdə yerinə yetirilməsinə görə müəssisəyə resursların köçürülməsi   formasında  dövlət yardımıdır. Bu dövlət yardımı aşağıdakı formalarda ola bilər:

· Pul vəsaiti, və ya 

· Torpaq, tikili və ya avadanlıq, və ya 
· Azaldılan və ya bağışlanan borclar, və ya
· Uzunmüddətli aktivin ədalətli dəyərindən aşağı verilməsi (məsələn, ədalətli dəyəri 100 000 manat olan torpaq sahəsinin 30 000 manata verilməsi – arada olan fərq subsidiya hesab olunur).

Hökumət subsidiyaları həmişə müəssisə tərəfindən müəyyən bir işin görülməsi (keçmişdə və ya gələcəkdə) müqabilində verilir. Məsələn, müəssisəyə subsidiya uzunmüddətli aktivin alınmasına yardım etmək üçün verilə bilər. Ona görə də, subsidiya faktiki olaraq aktivi əldə edən müəssisənin fəaliyyəti ilə şərtlənir. 
Dövlət yardımı bir qayda olaraq, iqtisadi resursların dövlətdən müəssisəyə köçürülməsi ilə həyata keçirilən bir fəaliyyətdir. yəni müəyyən meyarlara cavab verən müəssisə və ya  müəssisələr qrupuna  aid xüsusi iqtisadi  səmərənin təmin edilməsinə yönəlmiş dövlət fəaliyyətidir . Bu cür fəaliyyətə xüsusi bir sahə üzrə yeni fəaliyyətə başlayan müəssisələr üçün marketinq məsləhətlərinin təmin edilməsi və ya bazar tədqiqatlarının aparılması məqsədilə  müəssisələrə statistik məlumatların verilməsini nümunə göstərmək olar.      
Bütövlükdə, yerli cəmiyyətin rifahı üçün həyata keçirilən və ya fərdi müəssisənin əhəmiyyətli dərəcədə  bəhrələnə bilməyəcəyi fəaliyyətlər dövlət yardımına aid edilmir. Xüsusi bir ərazidə kommersiya və ticarət əməliyyatlarının aparılmasının asanlaşdırılması məqsədilə dövlət tərəfindən daha yaxşı yolun çəkilməsi buna nümunə ola bilər.   
HÖKUMƏT SUBSİDİYALARI (maddələr 13 – 24)

Bütün hökumət subsidiyaları yalnız aşağıda göstərilən iki şərtə əməl olunduqda, maliyyə hesabatlarında tanına bilərlər:

· Subsidiyanın alınması ehtimal edilir (subsidiya alınıbsa, deməli bu şərtə əməl olunmuşdur)
· Müəssisənin hökumət tərəfindən irəli sürüləcək bütün şərtlərə əməl edəcəyi ehtimal edilir.  

Hökümət subsidiyaları, onların kompensasiya edəcəyi müvafiq xərclərə uyğunlaşdırılması tələb olunan hesabat dövrləri ərzində müntəzəm olaraq gəlir kimi  Мənfəət və zərər hаqqındа  Hesabatda tanınmalıdır. Bu o deməkdir ki, əgər xərclər 2006-cı ilə aiddirsə, subsidiya da yalnız 2006-cı ildə tanınacaqdır. Əgər subsidiya 2006 və 2007-ci illlərə aid xərcləri  kompensasiya etməlidirsə, onda subsidiya da bu illərdə tanınacaqdır. 
Əgər subsidiya amortizasiya olunan aktivi almaq və ya alınmasına yardım məqsədilə alınıbsa, onda subsidiya həmin aktiv üzrə amortizasiyanın hesablandığı hesabat dövrlərində və . mütləq eyni  nisbətdə gəlir kimi tanınmalıdır.  

Subsidiya gəlirinin əldə edilən aktivin amortizasiyası ilə eyni dövrdə tanınması ilə bağlı ümumi qaydanın istisna halı da mövcuddur. Bu istisna hal subsidiyanın əlavə məsrəflərin olacağı şərti ilə verilməsidir. Bu cür hallarda, subsidiya aktivin amortizasiyasına uyğun deyil, çəkilən faktiki məsrəflərə uyğun hesabat dövrlərində tanınmalıdır..  

Bəzən subsidiya müəssisəyə göstərilən yardım paketinin yalnız bir hissəsini təşkil edir. Məsələn, yardım paketinə müəssisəyə bir sıra aktivlərin alınmasına kömək məqsədilə 100 000 manat, 0% dərəcəsi ilə 250 000 manat məbləğində 5 illik kredit, əvəzsiz marketinq və texniki məsləhət və mühasibat uçotu məsləhətlərinə 50% güzəşt daxil ola bilər.
Bu cür hallarda, müəssisələrin rəhbərləri tanınmanın hansı formasının daha müvafiq olması barədə qərar verməzdən əvvəl, əldə edilən bütün aktivləri, subsidiyaların mahiyyətini və götürülən öhdəlikləri nəzərdən keçirməlidirlər. Mümkün olduğu halda, subsidiya əldə edilən və Мənfəət və zərər hаqqındа  hesabatda tanınan bütün aktivlər üzrə, hər bir aktivin amortizasiyasına uyğun şəkildə tanımalıdır. Əgər bu mümkün deyildirsə, ondan tanınma ən vacib şərt və ya aktivə uyğun formada aparılmalıdır.  

Subsidiya, məsrəflər səbəbindən gələcək iqtisadi gəlirin olmayacağı təqdirdə, müəssisə üçün bu halı kompensasiya etmək məqsədilə alına bilər (Subsidiya aktiv əldə etmək üçün verildikdə, gəlirin amortizasiyaya uyğun şəkildə tanınmasının səbəbi müvafiqlik prinsipinə əməl olunmasından ibarətdir, belə ki, bu gəlir müəssisənin yeni aktivdən əldə etməyə hazırlaşdığı gələcək iqtisadi səmərəyə uyğun olmalıdır).  

Məsrəflər səbəbindən gələcək iqtisadi səmərənin olmadığı halda həmin məsrəflər Мənfəət və zərər hаqqındа  Hesabatda xərc kimi göstərilməlidir və buna görə də, subsidiya cari xərclərin kompensasiyası məqsədilə  verilir. Məsələn, yuxarıda göstərilən, mühasibat uçotu xidmətləri ilə bağlı məsrəflər üçün 50% güzəşt buna nümunə ola bilər. Əgər subsidiya cari məsrəflərin kompensasiya edilməsi məqsədilə verilirsə, onda bu, məsrəflərin çəkildiyi müddət üzrə gəlir kimi tanınmalıdır. 

Analoji olaraq, bəzi subsidiyalar keçmişdə çəkilmiş xərclərin və ya zərərlərin (istər “gələcək iqtisadi səmərə”nin keçmişdə qalmış olması, istərsə də məsrəflərin keçmişdə cari xarakterli olması səbəbindən) kompensasiyası məqsədilə  verilə bilər. Bu cür subsidiyalar Мənfəət və zərər hаqqındа hesabatda, alındığı hesabat dövründə gəlir kimi tanınmalıdır. Eyni zamanda, maliyyə hesabatlarının istifadəçilərinin yalnış olaraq bu cür gəlirin “normal” və dövrü olmasını düşünməmələri üçün Maliyyə Hesabatında,tanınmış dövlət yardımının izahı ilə bağlı məlumat açıqlanmalıdır..    

QEYRİ-MONETAR HÖKUMƏT SUBSİDİYALARI (maddə 24)

Bəzən hökumət subsidiyası pul formasında deyil, qeyri-monetar aktiv formasında ola bilər (məsələn, torpaq sahəsi, maşın, avadanlıq və ya müəssisənin istifadəsi üçün digər vəsaitlər).  Faktiki olaraq, bu cür yardım alan müəssisə aktivi heç bir ödəniş etmədən əldə edir.
Əgər müəssisə bu yolla heç bir ödəniş etmədən aktiv əldə edirsə, həmin aktiv balans hesabatında ədalətli dəyəri ilə göstərilməlidir. Bu, bir qayda olaraq, analoji aktivlərin normal satış qiymətinə uyğun müəyyən oluna bilər. Subsidiya məhz elə aktivin ədalətli dəyəri ilə eynilik təşkil etdiyindən, onun dəyəri aktivin dəyəri ilə müəyyənləşir. 
Subsidiyanın dəyəri müəyyən edildikdən sonra, o, normal qaydada (yəni, müəssisənin aktivlə bağlı tətbiq etdiyi amortizasiya strategiyasına uyğun olaraq) Мənfəət və zərər hаqqındа hesabatda tanına bilər. Yeganə fərq ondan ibarətdir ki, gəlirin alınması uçota alınarkən, o, 6113 nömrəli hesaba  (Əvəzsiz Əldə Edilmiş Aktivlər) aid edilir.   

AKTİVLƏRƏ AİD OLAN SUBSİDİYALARIN TƏQDİM EDİLMƏSİ 
(maddələr 25 – 27)
Əgər müəssisə subsidiyanı uzunmüddətli aktivin əldə edilməsi məqsədilə alıbsa, balans hesabatında subsidiya təxirə salınmış gəlir hesabı kimi göstərilməlidir.
(QEYD: işlək hesablar planına düzəlişlər edilməli və təxirə salınmış gəlir hesabı üçün kod daxil edilməlidir. Aşağıdakılar tövsiyə olunur:

446 Uzunmüddətli subsidiyalar 
4461 Azərbaycan hökumətindən alınmış subsidiyalar 
4462 Xarici dövlətlərdən və qurumlardan alınmış subsidiyalar 
4463 Qeyri-hökumət mənbələrindən alınmış subsidiyalar 
4464 Digər uzun müddətli subsidiyalar 

Daha əvvəl qeyd olunduğu kimi, uzunmüddətli subsidiyalar aktivin faydalı istifadə müddəti ərzində sistematik və rasional əsasda gəlir kimi tanınır. Hər bir il üzrə Gəlirin daxil edildiyi hesab “Sair Əməliyyat Gəliri” (6119) hesabıdır. Adətən, hökümət subsidiyalarının təxirə salınmış gəlir kimi təqdim edilməsi zamanı, gəlirin taninması əldə edilmiş  aktivin uçota alınmasına tətbiq olunan eyni qayda və  nisbətdə aparılır.

Bu ümumi proses aktivlərə aid olan subsidiyaların təqdim edilməsi zamanı – yəni, subsidiyanın xərclərin 100% kompensasiya etdiyindən, xərclərin yalnız müəyyən hissəsini kompensasiya etdiyindən və ya aktivin əvəzsiz olaraq verildiyindən asılı olmayaraq bütün hallara şamil edilir. 

Yeganə cüzi fərq aktivin əvəzsiz olaraq verilməsi zamanı yaranır.  Bu halda, aktiv və subsidiya eyni qaydada tanınacaqdır. Fərq yalnız mühasibat uçotunda gəlirin subsidiya hesabından gəlir hesabına köçürülməsindən ibarət olacaqdır. Artıq göstərildiyi kimi, gəlir 6113 Hesabına (Əvəzsiz olaraq Əldə Edilmiş Aktivlər) köçürüləcəkdir.

Aktivlər onların əldə edilməsinə çəkilmiş  faktiki xərclər üzrə (və ya əgər əvəzsiz olaraq verilibsə, ədalətli dəyər üzrə) uçota alınmalarına baxmayaraq, müəssisənin həmin aktivləri sonradan yenidən qiymətləndirilməməsi üçün heç bir səbəb yoxdur. Aktivin yenidən qiymətləndirilməsinin Subsidiya Hesabında qalan subsidiyanın dəyərinə heç bir təsiri yoxdur və o, həqiqi dəyəri və müddəti ilə Мənfəət və zərər hаqqındа Hesabatına köçürülməyə davam edəcəkdir. 
Əgər müəssisə sonradan öz amortizasiya strategiyasını yenidən nəzərdən keçirirsə və ya ilk amortizasiya əsasına düzəlişlərin edilməsini qərara alırsa bu, 11№-li Milli Mühasibat Uçotu Standartının (Uçot Siyasəti) tələbləri çərçivəsinə aid edilən düzəliş kimi nəzərdən keçirilir və bu Milli Mühasibat Uçotu Standartının müddəaları həm aktivin amortizasiyasına, həm də subsidiyaya aid gəlirin müxtəlif illər üzrə Мənfəət və zərər hаqqındа Hesabatlarına tətbiq edilməlidir.

GƏLİRƏ AİD OLAN SUBSİDİYALARIN TƏQDİM EDİLMƏSİ (maddələr 28,29)

Gəlirə aid olan subsidiyalar Мənfəət və zərər hаqqındа hesabatda kredit məbləği kimi “Sair gəlir” ümumi başlığı altında müvafiq xərclərin çəkildiyi eyni hesabat dövrü üzrə təqdim edilməlidir. Beləliklə, əgər məsrəflər 2006-cı ilə aiddirsə, onda həmin məsrəflər üçün istənilən subsidiya da 2006-cı ilin Мənfəət və zərər hаqqındа hesabatına aid olacaqdır. Əgər subsidiya daha əvvəl alınıbsa, onda həmin məsrəflərin təxirə salınmış olduqlarından o, Sair Cari Öhdəliklərə, 542 nömrəli hesaba (növbəti hesabat dövrünə qədər qazanılmamış gəlir) aid edilir. Əgər məsrəflər 2006-cı ilə aiddirsə və subsidiya 2007-ci ilə qədər alınmayıbsa, onda subsidiyanın verilməsi ehtimalının çox yüksək olmasını fərz edərək, o, “Sair Qısamüddətli Debitor Borcları” – 217 nömrəli hesab üzrə debetə daxil ediləcəkdir.   

Gəlirə aid olan subsidiyalar hər zaman Мənfəət və zərər hаqqındа Hesabatında “Sair Gəlir” hesabında açıqlanmalıdır.        

Ola bilər ki, alınmış subsidiyanın əlaqəli olduğu gəlir və ya məsrəf komponenti ilə bağlı Hesaba ayrıca açıqlanmasına ehtiyac yaransın. Məsələn, tədqiqat xərcləri kapitallaşdırılmamalıdır (12№-li Milli Mühasibat Uçotu Standartı), lakin aid olduqları il üzrə xərc kimi uçota alınmalıdır. Bununla belə, tədqiqata sərf olunmuş ümumi xərclər Qeydlərdə  ayrıca açıqlanmalıdır. Analoji olaraq, Мənfəət və zərər hаqqındа Hesabatda ixrac satışlarının ümumi dəyəri açıqlanmalıdır. Əgər alınmış hökumət subsidiyası bu komponentlərdən hər hansı biri ilə əlaqəlidirsə, onda ayrıca açıqlanma tələb olunur. 

HÖKUMƏT SUBSİDİYALARININ GERİ QAYTARILMASI (maddələr 30,31)

Ola bilər ki, müəssisədən aldığı hökumət subsidiyasını tam və ya qismən geri qaytarması tələb olunsun. Subsidiyanın geri qaytarılması tələbi hər zaman mümkündür. Belə ki, əgər müəssisənin ilk başlanğıcda subsidiyanın şərtlərinə əməl etmədiyi və ya subsidiyanı aldıqdan sonra müəyyən şərti pozması halında bu tələb irəli sürülür.  

Hər hansı bir subsidiyanın geri ödənilməsi ilk növbədə balansda (446-cı hesab) təxirə salınmış kreditin amortizasiya edilməmiş məbləğinə aid edilməlidir. Qaytarılan məbləğin belə təxirə salınmış kreditdən artıq olan hissəsi və ya təxirə salınmış kredit mövcüd olmadığı təqdirdə subsidiyanın qaytarılması dərhal xərc kimi tanınmalıdır.

Əgər qaytarılan məbləğin hər hansı hissəsinə xərc kimi baxılsa, müvafiq Uçot Kodu 7314 olacaqdır (cərimələr və oxşar ödənişlər).

DÖVLƏT YARDIMI (maddələr 32 – 34)

Dövlət yardımı bir vacib məqam etibarilə hökumət subsidiyalarından fərqlənir. Belə ki, hökumət subsidiyası ilə müəssisə qiymətləndirilə bilən iqtisadi resurslar əldə edir, dövlət yardımı çərçivəsində əldə edilən fayda isə maliyyə baxımından qiymətləndirilə bilən deyildir. 
Dövlət yardımına nümunə olaraq aşağıdakıları göstərmək olar:

· Texniki məsləhətin təmin edilməsi; 
· Peşəkar məsləhətin təmin edilməsi (marketinq və mühasibat uçotu kimi sahələr üzrə);
· Xaricdə yerləşən müəssisələrin, ticarət sahəsi üzrə nümayəndələrin vasitəsilə həvəsləndirilməsi;
· Müəssisənin gələcək planlaşdırmalarında istifadə edə bilməsi üçün iqtisadi məlumatların, statistikanın və proqnozların təmin edilməsi;  
· Vergidən azad müəssisələr zonasının yaradılması; 
· 0% və ya aşağı faiz dərəcəsi isə borcların qəbul edilməsi.  

Qeyd olunan bu nümunələrin hər birində, müəssisə üçün real səmərə mövcuddur, lakin bu səmərə qeyri-maddidir və maliyyə cəhətdən (0% və ya aşağı faiz dərəcəli kreditlərdən savayı) onu qiymətləndirmək (ölçmək) çətin olacaqdır (əgər ümumiyyətlə mümkündürsə).  
Səmərə dəqiq qiymətləndirilə bilmədiyi və müəssisəyə hər hansı iqtisadi resursun köçürülmədiyindən, onu nə Mühasibat Balansında aktiv kimi, nə də Мənfəət və zərər hаqqındа hesabatına gəlir kimi daxil etmək mümkündür.  
Əgər müəssisə dövlətdən yardım alırsa və bu yardım dəqiq şəkildə qiymətləndirilə bilmirsə və maliyyə gəlirinə aid deyilsə, onda bu yardım barədə məlumat Maliyyə Hesabatlarına Qeydlərdə açıqlanmalıdır. Aşağıda qeyd edilmiş məlumatlar  açıqlanmalıdır:  
· Yardımın mahiyyəti – yardımın nədən ibarət olması (məsələn, marketinq məsləhətinin təmin edilməsi)

· Yardımın həcmi. Dövlət yardımının “həcmi” bir sıra müəssisələrin nümayəndələri üçün marketinq mövzusunda iki saatlıq seminarın keçirilməsi kimi kiçik fəaliyyətdən başlayaraq, birbaşa müəssisə daxilində bir neçə həftəlik və ya hətta aylıq texniki peşəkar xidmətin təmin edilməsinə qədər geniş ola bilər. 

· Yardımın müddəti, yəni müəssisənin yardımdan faydalandığı müddət  
Əgər bu məlumat açıqlanmasa, maliyyə hesabatları maliyyə nəticələrinin müəssisənin tam olaraq yalnız öz cəhdləri nəticəsində əldə edilmiş olması təəssüratını yarada bilər. Bu zaman anlaşılmazlıq yaranması ehtimalı olacaqdır və Hesabata Qeydlərdə açıqlanan məlumat bu ehtimalı aradan qaldırmalıdır.  

AÇIQLANMA (maddə 35)

 Yuxarıda qeyd edilən, açıqlanmalı məlumatlardan savayı, bir qayda  olaraq bir sıra ümumi açıqlanmalar da vardır:

1. hökümət subsidiyaları üçün qəbul etdilmiş uçot siyasəti, həmçinin maliyyə hesabatlarında qəbul etdilmiş təqdimat üsulları;

2. maliyyə hesabatlarında tanınmış hökümət subsidiyalarının həcmi və məqsədi;

3.  maliyyə hesabatlarında tanınmış hökümət subsidiyalarının mahiyyəti, həmçinin müəssisənin birbaşa səmərə əldə etdiyi dövlət yardımın digər formaları;

4. maliyyə hesabatlarında tanınmış dövlət yardımı ilə bağlı yerinə yetirilməmiş şərtlər, və digər şərti öhdəliklər. 

HİSSƏ B
TÖVSİYƏLƏR
1. Subsidiya şərtlərinə əməl olunmasını təmin etmək üçün illik baxış 
Müəssisə subsidiyanı aktiv əldə etmək məqsədilə alırsa, həmin subsidiya ilkin olaraq təxirə salınmış gəlir kimi ( 446-cı hesab) təqdim edilir . Sonradan o, rasional əsasda  və aktivin amortizasiyasına münasib şəkildə gəlir kimi tanınır. Bu hal, subsidiyanın hökumətə geri qaytarılmasına səbəb olan bütün şərtlərə əməl edilənə qədər davam edir..  
Tövsiyə olunur ki, müəssisə hər bir il üçün maliyyə alətlərini hazırlamazdan əvvəl, alınmış hər bir subsidiyanın şərtlərinin yerinə yetirilməsinə əmin olmaq üçün həmin şərtləri yenidən nəzərdən keçirsin. Əgər şərtlərə əməl olunmursa, müəssisə subsidiyanın geri qaytarılmalı olması ehtimalı üzrə qiymətləndirmə aparmalıdır. 
Əgər subsidiyanın geri qaytarılması:

· Mütləqdirsə, bu halda subsidiyanın tanınması dayandırılmalı və ona cari öhdəlik kimi baxılmalıdır.
· Ehtimaldırsa, qiymətləndirilmiş öhdəlik yaradılmalıdır.

· Mümkündürsə, açıqlanma tələb olunur.
(Bu tövsiyə yalnız Qiymətləndirilmiş öhdəliklər , şərti aktivlər və şərti öhdəliklər üzrə”  10№-li Milli Mühasibat Uçotu Standartının tətbiqindən irəli gəlir. “Ehtimal” və “mümkün” ifadələri də 10№-li Milli Mühasibat Uçotu Standartında malik olduqları eyni mənanı daşıyırlar).  

2. Şərtlərə əməl olunmaması (ehtimal) səbəbindən şərti öhdəliyin müəyyənləşdirilməsi
2004-cü ildə ”Turan” müəssisəsi hökumətdən 250 000 manat subsidiya almışdır. Subsidiya təxirə salınmış gəlir hesabında saxlanılır və 10 il müddətində Mənffət və zərər haqqında hesabatda gəlir kimi tanınır (2004 və 2005-ci illərdə gəlir tanınmışdır). Subsidiyanın şərtlərindən biri ondan ibarətdir ki, müəssisə ən azı 5 il ərzində davamlı şəkildə 25 nəfəri işə götürməlidir. Bu şərt yerinə yetirilmirsə, müəssisə şərtin yerinə yetirilmədiyi hər bir il üçün subsidiyanın 20%-ini geri qaytarmalıdır. 
2006-cı ilin oktyabr ayında müəssisə rəhbərlərinin belə qənaətə gəlmişdirlər ki, iqtisadi vəziyyət pisləşdiyindən, müəssisənin işçi qüvvəsinin sayının 20 nəfərə endirilməli olması və beləliklə də, subsidiyanın geri qaytarılması ehtimalı mövcuddur.   
Bu halda, şərtlərin 40%-i yerinə yetirilmişdir (iki il ərzində ən azı 25 nəfərin işə götürülməsi). Beləliklə, subsidiyanın 60%-inin, yəni 150 000 manat məbləğin qaytarılmalı olması ehtimalı vardır. Təxirə salınmış kredit hesabındakı balans 200 000 manat təşkil edir (250 000 manatdan 2004 və 2005-ci illərdə gəlirə iki illik 10% məbləğin köçürülməsini çıxmaqla). 
Subsidiyanın geri qaytarılacağı ehtimal edilirsə, həmin məbləğ Qisamüddətli Öhdəliklərə köçürülməlidir:

Dt Hökumət subsidiyaları (4461)


150 000
Kt  Sair cari qiymətləndirilmiş öhdəliklər (515)

150 000

Bu halda, subsidiya hesabında 50 000 manat qalacaqdır. Gəlirin ilkin tanınması bu əsasla edilə bilər. Lakin, 10 ildən  yalnız 8 illik faydalı istifadə müddətinin qalmasını nəzərə alaraq, 50 000 manatın tanınmalı olan əsası 1/8-dir (12,5%).  Beləliklə, 2006-cı il üçün: 

Dt Sair əməliyyat gəliri (6119)

            6 250

Kt Hökuməti subsidiyaları (4461)

           6 250

3. Şərtlərə əməl olunmaması (mümkün) səbəbindən şərti öhdəliyin müəyyənləşdirilməsi 

Bu halda da vəziyyət yuxarıdakı nümunədə göstərilən kimidir. Fərq ondan ibarətdir ki, bu halda rəhbərlər işçi qüvvəsinin sayının 25 nəfərdən aşağı olmasını yeganə mümkün variant kimi görürlər. 
Belə bir halda və 10№-li Milli Mühasibat Uçotu Standartının tələblərinə uyğun olaraq, heç bir uçot düzəlişi tələb olunmur. Müəssisə həm subsidiya, həm də illik gəliri tanınmsına davam edə bilər. Lakin tələb olunan Hesaba Qeyddə deyilməlidir: 
“Maliyyə hesabatlarına daxil edilən hökumət subsidiyalarıdır. Bu subsidiyalardan bəziləri gəlirdə tanınır. Subsidiyanın şərti ondan ibarətdir ki, müəssisə növbəti 3 il müddətində hər il ən azı 25 nəfər işə götürməyə davam etməlidir. Hal-hazırda mövcud olan gərgin ticari vəziyyət səbəbindən, rəhbərlər belə nəticəyə gəliblər ki, bu şərtin gələcəkdə yerinə yetirilməməsi mümkündür.  Şərt yerinə yetirilmədiyi təqdirdə, ümumi cəmi 150 000 manat olan subsidiya geri qaytarılmalı olacaq”.

4. Gəlirin aktivin istifadə müddətinə deyil, şərtlərə əsasən təqdim edilməsi 

Aktivin əldə edilməsi üçün alınan subsidiyanın şərtləri müəssisədən əlavə xərclər tələb edirsə, bu zaman subsidiyanın ilk əldə edilmiş aktivin faydalı istifadə müddətinə deyil, həmin əlavə xərclərə əsasən, gəlirdə tanınması daha məqsədə uyğun ola bilər.   

2006-cı ildə ”Turan” müəssisəsinə yeni fabrikin əldə edilməsi üçün 120 000 manat subsidiya verilmişdir. Fabrikin faydalı istifadə müddətinin 20 il olacağı və bu müddət ərzində amortizasiya ediləcəyi ehtimal edilir (nəticə etibarilə subsidiya da həmin 20 il ərzində gəlir kimi tanınmalı olacaqdır). Lakin, fabrik istifadəyə hazır deyildir. Fabrikin magistrala çıxış yolu yoxdur, daxili strukturu və ya quruluşu hazır deyil, su, qaz və elektrik təchizatı yoxdur. ”Turan”  müəssisəsinin bu fabriki işlək vəziyyətə gətirməsi xərcləri 150 000 manat təşkil edir. Bu rekonstruksiya 10 il ərzində amortizasiya olunacaqdır.  
Əlavə xərclər çox olduğundan, subsidiyanın ilkin əldə olunmuş aktivin faydalı istifadə müddəti üzrə deyil, həmin xərclər tərəfindən yaradılan aktivlərin faydalı istifadə müddəti üzrə gəlir kimi tanınması (yəni, 20 il əvəzinə 10 il müddətə) daha məqsədəuyğun olardı. Beləliklə, birinci il üçün uçot aşağıdakı kimi olardı:
Subsidiyanın ilkin tanınması 

Dt Pul vəsaitləri (223)



100 000

Kt Hökumət subsidiyaları (4461)


100 000

Gəlirin tanınması 

Dt Hökumət subsidiyaları (4461)


10 000
Kt  Sair əməliyyat gəliri (6119)


10 000

5. Paket şəkilli subsidiyalar 
Subsidiyalar heç də həmişə tək bir aktivin əldə edilməsi üçün vahid olaraq verilmir. Subsidiya bir neçə müxtəlif aktivin əldə edilməsi üçün alına bilər və ya subsidiya dövlətin verdiyi yardım paketinin yalnız bir hissəsi ola bilər.   

Vahid subsidiya bir neçə aktivin əldə edilməsi üçün alındığı halda, subsidiyanın cəmi əldə edilən bütün aktivlərin xərclərinin cəminə bərabər tutulur və bu da hər bir aktiv üçün 100% subsidiyaya bərabərdir. Bu zaman  subsidiya hər bir aktivin amortizasiyası əsasında Mənfəət və zərər haqqında hesabatda gəlir kimi tanınmalıdır.   

Subsidiya bir sıra aktiv xərclərinin yalnız bir hissəsini əhatə edirsə, o, ümumi məbləğin ümumi xərclər üzrə payı əsasında hər bir aktiv üzrə təqdim edilməlidir. Beləliklə, yuxarıda qeyd olunan ümumi məlumatdan istifadə etsək:

Bundan savayı, subsidiyalar bir sıra şərtlərlə alına bilər və bu şərtlərdən hər hansı birinə əməl edilməməsi subsidiyanın geri qaytarılması ilə nəticələnəcəkdir. Bu cür hallarda, müəssisələr gəlirin yerləşdirilməsi əsasını müəyyənləşdirməzdən əvvəl, bütün şərtləri və onların hər biri ilə əlaqədar riskləri nəzərdən keçirməlidirlər. Bu məsələ hər zaman müəssisə rəhbərlərinin səlahiyyətində olacaqdır.   

6. Aktivinin yenidən qiymətləndirilməsi (dəyərin artması) 
Hökumət subsidiyasının yardımı ilə əldə oluna aktivlər ilkin olaraq maya dəyəri ilə (və ya aktivlər əvəzsiz olaraq verilibsə, ədalətli dəyərlə) göstərilməlidir. Lakin, bu heç də müəssisənin aktivi istənilən vaxtda yenidən qiymətləndirilməsinə mane olmur. Əgər yenidən qiymətləndirilmənin nəticəsi aktivin dəyərinin artırılmasından ibarətdirsə, onda onun subsidiyanın səviyyəsinə və ya gəlirə köçürmələrin həcminə heç bir təsiri olmayacaqdır. Subsidiya, aktivi onun alındığı zaman daşıdığı maya dəyəri ilə əldə etmək üçün verilmişdir. Subsidiya, aktivin gələcək mümkün dəyəri ilə əldə edilməsi üçün verilməmişdir.   
Yenidən qiymətləndirilmə eyni zamanda, aktivin qalan faydalı istifadə müddətinin nəzərdən keçirilməsi ilə də nəticələnə bilər. Əgər nəzərdə keçirmə faydalı istifadə müddətinin artması ilə nəticələnirsə, təxirə salınmış gəlirdən Mənfəət və zərər haqqında hesabatına köçürməyə də düzəlişlər edilməlidir (çünki ilk qiymətləndirmə səhv olmuşdur). 

7. Aktivinin yenidən qiymətləndirilməsi (dəyərin azalması) 

Əgər yenidən qiymətləndirilmə nəticəsində aktivin dəyəri azalırsa, konservatizm prinsipinə əsaslansaq, müvafiq subsidiya krediti də eyni dərəcədə azaldılmalıdır. Subsidiya kreditinin dəyişməz qalmasına imkan vermək gələcək müddətlərdə artıq eyni dəyərə malik olmayan müvafiq aktiv üçün gəlir kreditinin alınması demək olardı. Təxirə salınmış kreditdə azalma dərhal gəlirə aid edilə bilər.     

8. Faizsiz borcların (kreditlərin) açıqlanması 
Faizsiz borclar və aşağı faiz dərəcəsi olan borclar hökumət subsidiyası kimi deyil, dövlət yardımı kimi nəzərdən keçirilməlidir. Maddi olduqları halda, onlar Hesabatlara Qeydlərdə açıqlanmalıdırlar. 

Aşağıda göstərilən nümunədə hökumətdən subsidiya alan müəssisələrin maliyyə hesabatlarına daxil edilməli olan dəyərlərin müəyyənləşdirilməsində ardıcıl yanaşma tərzi əks olunmuşdur: 
Nümunə:
Tanınmış fond birjasının siyahısında olan Azersun şirkəti aid olduğu sənaye sahəsi üzrə iqtisadi tənəzzül baş verdiyindən maliyyə çətinlikləri ilə üzləşməkdədir. Bu səbəbdən, müəssisənin Maliyyə Direktoru dövlətdən maliyyə yardımı ala bilmək üçün bir neçə layihə əldə etmişdir. Əldə edilmiş yardımın təfərrüatları aşağıda göstərilmişdir: 
a) Şirkət hər biri 1 manat dəyərində olan 10 000 səhm buraxmışdır və dövlətdən yardım almışdır. Şirkət dövlət üçün 30 000 səhm buraxmış və 37 500 manat almışdır.
b) Şirkət fabrikin tikintisi üçün tələb olunan 100 000 manat məbləğin 60%-ini subsidiya olaraq almışdır və subsidiyanın şərti ondan ibarətdir ki, şirkət növbəti 5 il ərzində hər il ən azı 25 nəfər işə götürməlidir. Bu şərtin yerinə yetirilməməsi şərtin yerinə yetirildiyi illər üzrə toplanılan subsidiya məbləğinin geriyə qaytarılması ilə nəticələnəcəkdir. Fabrik dövlət tərəfindən əvəzsiz olaraq verilən ərazidə (bazar dəyəri 143 000 manat olan) tikiləcəkdir. Amortizasiya strategiyası azalan qalıq metodundan istifadə etməklə fabrikin 50% amortizasiyasından ibarətdir. 
c) 2006-cı ildə Azersun dəyəri 180 000 manat olan yeni müəssisə binasının əldə edilməsi üçün 150 000 manat subsidiya almışdır. Bina 15 illik faydalı istifadə müddətinə malikdir və həmin müddət ərzində düzxətt metodu ilə amortizasiya olunacaqdır. Bu subsidiyanın üç şərti vardır:
1. Şirkət təxminən 100 000 manat xərc hesabına binanı tam şəkildə rekonstruksiya etməyi qərara almışdır.  Bu məsrəflər kapitallaşdırılacaq və 10 il ərzində bərabər dərəcədə amortizasiya ediləcəkdir. 
2. Müəssisə növbəti 5 il ərzində əlavə 25 nəfəri işəgötürməlidir.
3. Növbəti 3 il ərzində istehsal üçün xammal materialını yerli şirkətlərdən almağa razılaşmalıdır.
Subsidiyanın tanınmalı olduğu müddətin müəyyənləşdirilməsi. 
d) Fərz edək ki, yuxarıda qeyd olunan bina 15 il ərzində, bərabər şəkildə amortizasiya olunacaqdır. İki ildən sonra, yəni 2006-cı ildə aktivin balans dəyəri 156 000 manat (180 000 manatdan iki il üçün 12 000 manat çıxmaqla) və Hökumət subsidiyası hesabında qalan balans 130 000 manat (150 000 manatdan iki il üçün 10 000 manat çıxmaqla) olmuşdur. Aktivin dəyəri yenidən qiymətləndirilərək 135 000 manat olmuşdur, lakin aktivin faydalı istifadə müddətinə dəyişiklik edilməmişdir. 

e) Şirkət hökumətlə belə bir razılığa gəlmişdir ki, hökumətin ona verəcəyi 48 000 manat subsidiya müqabilində, şirkət növbəti dörd il üçün iki dəfə onların məhsullarını hər il Parisdə keçirilən beynəlxalq sərgidə nümayiş etdirəcəkdir. Şərtin yerinə yetirilmədiyi hər il üçün subsidiya müvafiq nisbətdə geri qaytarılmalıdır. Bu il ərzində şirkət yalnız bir dəfə sərgidə iştirak etmişdir. Subsidiya bu il alınmışdır.
Maliyyə direktoru bu subsidiyaların uçotu baxımından tamamilə çaşqın vəziyyətdədir. 
Tələb olunur:

Maliyyə direktorunun 31 dekabr 2007-ci il tarixində sona çatan il üzrə hesabda  yuxarıda qeyd olunan subsidiyaların uçotunu necə aparmalı olmasını izah etmək.  
Həlli:

A) 
37 500 manat hökumət subsidiyası deyil – bu yalnız yeni səhm buraxılışıdır və aşağıdakı kimi uçota alınır: 

       Dt  Pul vəsaitləri


37 500

       Kt  Nizamnamə kapitalı 

30 000

       Kt  Emissiya gəliri


7 500

B)
Subsidiyaya aid gəlir fabrikin amortizasiyası ilə eyni əsasda tanınmalıdır. Ərazi amortizasiya olunmadığı üçün, nəzərə alınmamışdır.  
Gəlir aşağıdakı kimi tanınacaqdır:

                     Açılış dəyər                                100 000

                     1-ci il üzrə tanınma                      (50 000)

                                                                           50 000

                     2-ci il üzrə tanınma                      (25 000)
                                                                           25 000

                     3-cü il üzrə tanınma                     (12 500)           və s.  

1. Aktivin əldə edilməsi və subsidiyanın alınması üzrə uçot:

            
Dt Fabrik




100 000


     
Kt Hökumət subsidiyaları


  60 000

                 
Kt  Pul vəsaitləri                                               40 000

           

Dt  Torpaq sahəsi



143 000

                 
Kt Digər əməliyyat gəliri


143 000

2. 1-ci il üzrə amortizasiyanın hesablanması


Dt Fabrikin amortizasiya xərcləri
                 50 000

   
     
Kt Fabrikin amortizasiyası
                             50 000

3. 1-ci il üzrə gəlirin tanınması 


Dt Hökumət subsidiyaları                                   30 000


     
Kt Sair əməliyyat gəliri
                            30 000

C)
Gəlirin tıqdim edilməsi baxımından dörd mümkün yanaşma mövcuddur:  

· 15 illik müddət, əldə edilən aktivin faydalı istifadə müddəti 
· 10 illik müddət, tam təmirin faydalı istifadə müddəti 
· 5 illik müddət, 25-dən çox adamın işə götürülməli olduğu vaxtın uzunluğu 
· 3 illik müddət, alqının məhdudlaşdırıldığı vaxtın uzunluğu. 

Qəti şəkildə ən yüksək risk dərəcəsi ilə əlaqəli seçimə (məsələn, işəgötürmə şərti) üstünlük verilməsi tövsiyə olunur. 
D)
Hökumət subsidiyası hesabında olan balans aktivinin ilkin dəyəri ilə uzlaşdırılması üçün azaldılmalıdır:


    Dt Hökumət subsidiyası

    21 000 (156 000-135 000)


    Kt Sair əməliyyat gəliri 
 
    21 000 (156 000-135 000)

E)
Bu subsidiya spesifik məsrəflərlə deyil, qeyri-maliyyə məqsədləri ilə bağlıdır. Subsidiya şərtində göstərilir ki, səmərəli istifadə yekununda 2 sərgi üçün il ərzində 12 000 əldə edilir və bu məbləğ gəlir hesabına olduğu kimi aid edilməlidir. Bu il tanınmalı olan məbləğ yalnız 6000 manatdır (1 sərgi üzrə məsrəf), qalan 6000 manat, cari ildə həyata keçirilməyən, sərgi ilə bağlı şərt səbəbindən geri qaytarılmalıdır.    
Müxabirləşmə aşağıdakı kimi olur:  

1. Pul vəsaiti alınan zaman:

       
Dt   Pul vəsaiti                                               48 000

Kt   Hökumət subsidiyaları                            48 000 

2. 6000 manat məbləğin geri qaytarılması uçotu aşağıdakı kimi olacaqdır: 

Dt  Hökumət subsidiyası                           
6 000
Kt  Subsidyanın geri qaytarılması üzrə

      qiymətləndirilmiş öhdəlik                   
6 000

3. Bu il üçün gəlirin tanınması:

      
Dt Hökumət subsidiyası
                 
6 000

   


Kt  Sair əməliyyat gəliri  
                  
6 000 

4. Hökumət subsidiyasından irəli gələn qısamüddətli və uzunmüddətli öhdəliklərin qeyd olunması:
              
Dt Hökumət subsidiyası 
      

36 000 

Kt Qısamüddətli öhdəliklər



12 000

       


Kt  Uzunmüddətli öhdəliklər 



24 000

Məsələn, fərz edək ki, hökumət müəssisələrin öz məhsullarının əksər hissəsini ixrac etmələrini stimullaşdırmaq üçün hər hansı bir proqramın həyata keçirilməsinə başlamışdır. Yardımın mahiyyəti ixracatçılara ixracat qaimələrinin ümumi dəyərinin 5%-inin verilməsindən ibarətdir. Bu cür subsidiyalardan vergi tutulmalıdır. 





2006-cı ildə, ”Turan”  müəssisəsi ümumi dəyəri 200 000 manat olan ixrac satışı həyata keçirmişdir və dövlətdən 10 000 manat (200 000 manatın 5%-i) məbləğində yardım almışdır.





Bu cür yardımın alınması 17№-li Milli Mühasibat Uçotu Standartının  əhatə dairəsinə aid deyil, çünki ondan vergi  tutulur. ”Turan” müəssisəsinin Mənfəət və zərər haqqında hesabatında bu, Sair Gəlir kimi göstərilməlidir və aşağıdakı kimi qeydiyyata alınmalıdır (alındığı zaman):





		Dt  Pul vəsaitləri (223)		10 000


		Kt Sair Əməliyyat Gəliri (6119)		10 000





Fərz eləyək ki, ölkənin qərbində yerləşən yeni dövlət müəssisələri üçün yardım proqramı vardır. Bu proqram çərçivəsində  müəssisələr dövlət mütəxəssislərindən pulsuz texniki, marketinq və mühasibat uçotu məsləhətləri alacaqlar və 1% dərəcəsi ilə kredit və başlanğıc vəsaitləri əldə etmək imkanına malik olacaqlar. Bu yardımın müqabilində, dövlət müəssisənin buraxılmış səhmlərinin 30%-ini əldə edəcək və həmin səhmlərin nominal dəyərini və əlavə olaraq onun 25%-ini ödəyəcəkdir.  





”Turan” müəssisəsi hər biri 1 manat dəyərində olan 100 000 səhm kapitalı buraxmışdır və dövlətdən yardım almışdır. Müəssisə dövlət üçün 30 000 səhm buraxmış və 37 500 manat almışdır.





Bu 37 500 manat hökumət subsidiyası deyildir –bu yalnız yeni səhm buraxılışıdır və aşağıdakı kimi uçota alınacaqdır: 





		Dt  Pul vəsaitləri  (223)		37 500


		Kt Nizamnamə kapitalı (301)		30 000


Kt Emissiya gəliri (3111)	 		 7 500





Məsələn, Böyük Britaniya və Şimali İrlandiya Birləşmiş Krallığı Hökumətinin Xarici İnkişaf üzrə Departamenti vardır. Bu departament adətən dövlət səviyyəsində yardım ayırır, lakin müstəsna hallarda, ölkənin inkişafına genişləndirmək üçün çox yaxşı imkana malik olan müəssisələrə də yardım edir. Məsələn, bu qurum fərdi müəssisələrə texniki heyətə təlimlərin keçirilməsi üçün subsidiya ayıra bilər.





Əgər müəssisə belə bir yardım alıbsa, onda həmin yardımı göstərən qurum “dövlət” anlayışı çərçivəsinə daxil edilir. 





Məsələn, ”Turan” müəssisəsi yeni fabrik almaq məqsədilə 100 000 manat məbləğində yardım üçün dövlətə müraciət edir. Subsidiya şərtlərinin bir hissəsində deyilir ki, əgər subsidiya verilibsə, onda müəssisə yeni fabrikdən ən azı beş il istifadə etməlidir. Əgər müəssisə bu şərtlə razılaşırsa, onda subsidiya verilir. 





İlk şərtə (almaq ehtimalı) əməl olunmuşdur. İkinci şərtə gəldikdə isə, müəssisə, fabrikin 5 il ərzində tam fəaliyyətdə saxlanılması mümkünlüyü ilə bağlı qiymətləndirmə aparmalıdır. Müəssisə subsidiya almaq üçün bu məsələn ilə bağlı müsbət cavab verə bilər, lakin o, subsidiyanın maliyyə hesabatında tanınması üçün fabrikin 5 il ərzində tam fəaliyyətdə olacağını əsaslandırmalıdır. 





Müəssisənin subsidiyanı alacağı (və ya almış olması) faktı tanınma üçün kifayət deyildir. İkinci şərtə də əməl olunmalıdır. 





Məsələn, “Xəzri” müəssisəsi 100 000 manat dəyərində maşın (avadanlıq) alır. Maşının faydalı istifadə müddəti 5 ildir, 5 ildən sonra son qalıq dəyərinə malik olmayacaqdır və bu müddət ərzində düzxətt metodu ilə amortizasiya olunacaqdır. Bu maşını almaq üçün ”Xəzri” dövlətdən 60 000 manat subsidiya alır.





Amortizasiya 5 il ərzində proporsional qaydada olduğundan, subsidiyaya aid gəlirin tanınması müddəti də proporsional qaydada 5 il olacaqdır. Yəni hər il 12 000 manat gəlir tanınacaqdır.








”Turan”  şirkəti də 100 000 manat dəyərində maşın (avadanlıq) və 60 000 manat subsidiya alır. ”Turan”  şirkəti azalan qalıq metodundan istifadə edərək, bu maşına 50% amortiziyasiya hesablayacaqdır.





”Turan”  şirkəti subsidiyaya aid gəliri də eyni əsasla, yəni 50% azalan qalıq balansı ilə tanımalıdır. Gəlir aşağıdakı kimi tanınır:





	İlkin  dəyər				60 000


	


1-ci il tanınması			(30 000)


						30 000


	2-ci il tanınması  			(15 000)		


						15 000


	3-cü il tanınması  			 ( 7 500)





Və s. 





Məsələn, ”Muğan” müəssisəsinə torpaq sahəsinin alınması üçün 240 000 manat subsidiya verilmişdir. Subsidiyanın verilməsi şərti ondan ibarət idi ki, müəssisə həmin sahədə fabrik tikəcəkdir (bu da 500 000 manat xərc tələb edir). ”Muğan” müəssisəsinin amortizasiya strategiyası torpaq sahəsinin amortizasiyası deyil (çünki torpaq sahəsi sonsuz faydalı istifadə müddətinə malikdir), orada olan tikililərin 30 il ərzində düzxətt metodu ilə amortizasiya etməkdən ibarətdir.   





Subsidiya əldə olunan aktivin, yəni torpaq sahəsinin faydalı istifadə müddəti üzrə deyil,  əlavə xərclər yaranan dövrlər üzrə tanınmalıdır. Bu halda, əlavə məsrəflər tikililərin amortizasiyasıdır (yəni, 30 il müddətində). (Bax: mühasibat prosedurları üçün aktivlərə aid olan subsidiyaların təqdim edilməsi bölməsi.)








Məsələn, ”Muğan” müəssisəsinə yuxarıda qeyd olunan – “müəssisəyə bir sıra aktivlərin alınmasına kömək məqsədilə 100 000 manat, 0% dərəcəsi ilə 250 000 manat məbləğində 5 illik kredit, əvəzsiz marketinq və texniki məsləhət və mühasibat uçotu məsləhətlərinə 50% güzəşt” tərkibli  yardım paketi verilmişdir. Əldə edilən bütün aktivlər (35 ayrıca aktiv) yeni fabrikin avadanlıqla təchiz edilməsi üçün tələb olunur. 





Mühasibat uçotu xidmətlərinə görə 50% güzəşti asanlıqla paketin digər hissələrindən ayırıb, ayrıca subsidiya kimi uçota almaq olar. Əsas subsidiya 35 ayrıca aktivi əhatə edir və bu aktivlərin hər birinə 100 000 manat ayırmaq məqsədəuyğun olmazdı. Əksinə, yəqin ki, subsidiyaya aid olan gəlir ilkin məsrəflər baxımından daha mühüm əhəmiyyət kəsb edən aktivlərə tətbiq olunacaq amortizasiya əsasında tanınacaqdır.   








Məsələn, ”Turan”  müəssisəsi mühasibatlıq məsləhətləri xidməti ödənişinin 50%-i üçün subsidiya alır. 2006-cı ildə ABC Co 10 000 manat xərcləmiş və 2007-ci ilin fevral ayında 50% güzəşti almışdır. 





5000 manat 2006-cı il üzrə gəlir kimi tanınmalıdır. 





	Dt 	Digər qısa müddətli debitor borcları (217) 5 000


Kt	Sair əməliyyat gəliri (6119)				5 000





Məsələn, fərz edək ki, dövlət yüksək texnologiya sənayesi üzrə satış heyətinə beynəlxalq marketinq üzrə təlimlərin keçirilməsi xərclərinin 50%-ini kompensasiya edən proqram tətbiq edir. ”Turan” bu sənaye sahəsi üzrə fəaliyyət göstərən şirkətdir və 2005-ci ildə qeyd olunan təlim xərcləri 50 000 manat, 2006-cı ildə isə 35 000 manat olmuşdur. Müəssisə ümumi güzəşti (42 500 manat) 2007-ci ilin may ayında almışdır. Subsidiyanın şərtləri səbəbindən, ”Turan” şirkətinin subsidiya alacağı məlum deyildi və ona görə də 2005 və ya  2006-cı illər üçün bunu nəzərə almamışdır.   





42 500 manat 2007-ci ildə tanınacaqdır:





		Dt Pul vəsaitləri (223)	                   42 500


	    	Kt Sair əməliyyat gəliri (6119) 	      	 42 500





Maliyyə hesabatında tələb olunan Qeyddə göstərilə bilər:





“Мənfəət və zərər hаqqındа Hesabatında digər əməliyyat gəlirinə daxil edilmiş cəmi məbləğ 42 500 manatdır. Bu rəqəm 2005 və 2006-cı ildə ödənilən cari məsrəflərlə bağlı dövlət subsidiyasını əks etdirir və dövrü gəlir deyildir”.





Məsələn, ”Muğan” müəssisəsi yeni fabrik əldə etmək üçün dövlətdən yardım almışdır. Sənayenin inkişafını və işəgötürməni stimullaşdırmaq məqsədilə dövlət ”Muğan” müəssisəsinə tam şəkildə əvəzsiz olaraq yeni fabrik vermişdir. Lakin dövlətin şərtinə əsasən, ”Muğan” ən azı 3 il müddətinə ən azı 25 nəfəri işə götürməlidir.  ”Muğan” müəssisəsi 50 nəfər işə götürür və orta müddətdə fabriki genişləndirməyi planlaşdırır. Analoji fabriklər 200 000 manata satılır. Fabrikin 20 il faydalı istifadə müddətinin olması ehtimal edilir.  





”Muğan”  müəssisəsi subsidiyanın tanınması üçün bütün meyarlara uyğun gəldiyindən, hətta müəssisə heç bir faktiki ödəniş etməmişdirsə belə, mülkiyyət onun maliyyə hesabatlarına aktiv kimi daxil edilməlidir. Bu məbləğ ədalətli dəyər – 200 000 manat olacaqdır. Subsidiyanın dəyəri də 200 000 manat olmalıdır.  





Subsidiyanın gəlir kimi tanınması fabrikin istifadə müddəti ərzində və amortizasiyasına uyğun aparılacaq.  Bu da 20 illik müddəti əhatə edəcəkdir. 





(Bax: mühasibat prosedurları üçün aktivlərə aid olan subsidiyaların təqdim edilməsi bölməsi.)








Məsələn, ”Turan”  müəssisəsi hər hansı xüsusi bir avadanlığın əldə edilməsinə yardım kimi Azərbaycan hökumətindən 100 000 manat subsidiya almışdır.





Subsidiya alındığı zaman, müxabirləşmə aşağıdakı kimi olacaqdır:





		Dt Pul vəsaitləri (223)		100 000


	     	Kr Hökumət subsidiyaları (4461)	100 000


	





Məsələn, ”Turan”  müəssisəsi hər hansı bir xüsusi avadanlığın alınmasına yardım məqsədilə Azərbaycan Hökumətindən 100 000 manat subsidiya almışdır. ”Turan”  müəssisəsinin amortizasiya strategiyası bu cür aktivlərə onların faydalı istifadə müddəti boyu düzxətt amortizasiya metodunun tətbiq edilməsindən ibarətdir. Bu xüsusi aktivin faydalı istifadə müddəti 5 ildir. Ona görə də Мənfəət və zərər hаqqındа Hesabatında tanınma hər bir il üzrə aparılmalıdır:





	Dt Hökumət subsidiyaları (4461)		20 000


Kt Sair Əməliyyat Gəliri (6119)		20 000








”Turan”  müəssisəsinin hər hansı bir yeni yüksək texnoloji vasitəni alması tələb olunur. Alqı xərci 240 000 manatdır və avadanlıq 4 illik faydalı istifadə müddətinə malikdir. Müəssisənin amortizasiya strategiyası bütün avadanlıqların düzxətt amortizasiya metodunu nəzərdə tutur. 





”Turan”  aktivi almaq üçün 100% subsidiya almışdır.  





Aktivin əldə edilməsi və subsidiyanın alınması üzrə uçotun aparılması üçün:





	Dt Avadanlıq (1113)			               240 000


Kt Hökumət Subsidiyaları (4461)		   240 000





1-ci ildə amortizasiya 





	Dt İstehsal aktivlərinin amortizasiyası (7013)  	 60 000


Kt Avadanlığın amortizasiyası (1121)		 60 000





1-ci ildə gəlirin tanınması 





	Dt Hökumət subsidiyaları (4461)		        60 000


Kt Sair Əməliyyat Gəliri (6119)		        60 000











”Turan”  müəssisəsinin hər hansı bir yeni yüksək texnoloji vasitəni alması tələb olunur. Aktivin satın alınması ilə bağlı xərclər 240 000 manatdır və avadanlıq 4 illik faydalı istifadə müddətinə malikdir. Müəssisənin amortizasiya strategiyası bütün avadanlıqların xəttli amortizasiyasını nəzərdə tutur. 





”Turan”  müəssisəsi aktivin əldə olunması üçün 60% subsidiya almışdır.





Aktivin əldə edilməsi və subsidiyanın alınması üzrə uçotun aparılması üçün:





	Dt Avadanlıq  (1113)			                240 000


Kt Hökumət subsidiyaları (4461)		    144 000


KtPul vəsaitləri (223)			      96 000





1-ci ildə amortizasiya 





	Dt İstehsal aktivlərinin amortizasiyası (7013)    60 000


Kt Avadanlığın amortizasiyası (1121)	         60 000





1-ci ildə gəlirin tanınması 





	Dt Hökumət subsidiyaları (4461)		        36 000


Kt Sair Əməliyyat Gəliri (6119)		        36 000











”Turan”  müəssisəsi 300 000 manat dəyərində olan yeni maşın almaq istəyir. Bu cür maşınların faydalı istifadə müddəti adətən 4 il olur və son qalıq dəyəri olmur. Dövlətin inkişaf proqramının bir hissəsi kimi, dövlət həmin aktivi alır və müəssisəyə əvəzsiz olaraq verir və beləliklə də, ”Turan”   müəssisəsinin nağd pul vəsaitləri üzrə heç bir məsrəfi olmur.





Aktivin əldə edilməsi və subsidiyanın alınması üzrə uçotun aparılması üçün:





	Dt Avadanlıq  (1113)			               300 000


Kt Hökumət subsidiyaları (4461)		   300 000





(həm aktiv, həm də subsidiya əldə olunmuş aktivin ədalətli dəyəri üzrə uçota alınmalıdır. Qeyd olunan aktivin cari bazar qiyməti 300 000 manat olduğundan, bu məbləğ ədalətli dəyəri əks etdirir).





1-ci ildə amortizasiya 





	Dt İstehsal aktivlərinin amortizasiyası (7013)      75 000


Kt Avadanlığın amortizasiyası (1121)	           75 000





1-ci ildə gəlirin tanınması 





	Dt Hökumət subsidiyaları (4461)		         	75 000


Kt Əvəzsiz olaraq əldə edilmiş aktivlər (6113)       75 000














Məsələn, 2006-cı ildə ”Xəzri” şirkətinin xərcləri və bu xərclərə aid olan hökumət subsidiyası aşağıdakı kimi olmuşdur:





Məsrəf                            Xərc (manat)    Subsidiya (manat)       	Subsidiyanın   


        	alınma tarixi    


        


Tex.heyətin məvacibi         100 000	        35 000			Oktyabr 2006


Əməkdaşlar üçün təlim        50 000           30 000           	       	Avqust   2005


Xarici marketinq	       150 000           100 000           	       	Mart       2007





Hər bir subsidiya üçün uçot qeydiyyatı növbəti bölmədə göstərilmişdir.








 2006-cı ilin oktyabr ayı üçün 35 000 manat alınmışdır 





Subsidiya məsrəflərin aid olduğu ildə alındığına görə, birbaşa olaraq Мənfəət və zərər hаqqındа Hesabata daxil edilməlidir.





	Dt Pul vəsaitləri (223)	                       	35 000


Kt Sair Əməliyyat Gəliri (6119)	            35 000








2005-ci ilin avqust ayında 30 000 manat alınmışdır 





Bu subsidiya müvafiq məsrəflərdən əvvəlki müddətdə alınmışdır. İlkin olaraq bu, “Sair Cari Öhdəliklər”ə (Hesab 543) aid olacaq (çünki, əgər müəssisə subsidiya şərtlərinə əməl etməzsə, o, geri qaytarılmalıdır). 2006-cı ildə o, Мənfəət və zərər hаqqındа Hesabata köçürülür.





Subsidiyanın ilk alınması zamanı





	Dt Pul vəsaitləri (223)		    30 000


Kt Sair Cari Öhdəliklər (542)	    30 000





Müvafiq məsrəflərdən sonra 





	Dt Sair cari öhdəliklər (542)	    30 000


Kt Sair əməliyyat gəliri (6119)	    30 000





2007-ci ildə 100 000 manat alınmışdır 





Bu subsidiya müvafiq məsrəflərdən sonrakı dövrdə alınmışdır. Əgər subsidiyanın verilməsi ilə bağlı ehtimal yüksəkdirsə, onda o, çəkilmiş xərclərin hesabat dövründə tanınmalıdır.





Müvafiq məsrəflərdən sonra 





	Dt Sair qısamüddətli debitor borcları (217)   	100 000


Kt Sair əməliyyat gəliri (6119)			100 000





Subsidiya alınan zaman 





	Dt Pul vəsaitləri (223)	         		100 000


Kt Sair qısamüddətli debitor borcları (217)        100 000














Məsələn, yeni ixrac proseslərini stimullaşdırmaq üçün hökumətin tətbiq etdiyi inkişaf proqramına əsasən, öz məhsullarını bir qayda olaraq ixrac etməyən müəssisələrə subsidiya verilir. Proqrama əsasən subsidiyanın məbləği maksimum 100 000 manat olmaqla, bütün ixrac satışlarının 5%-i dəyərindədir.





”Turan”  şirkəti 2006-cı ildə ixraca başlamışdır və xarici müştərilərə yazdığı qaimənin dəyəri 60 000 manat olmuşdur. Yerli satışın ümumi məbləği 450 000 manat olmuşdur. Yeni ixrac satışının nəticəsi olaraq, müəssisə 3000 manat subsidiya almışdır. 





Mühasibat uçotunun işlənilməsi birbaşadır:





	Dt Bank (223)					3 000


Ktr Sair əməliyyat gəliri (6119)		3 000





Lakin, Hesaba subsidiyanı izah edən Qeyd daxil edilməlidir:





“”Sair Gəlirə” daxil edilən məbləğ 3000 manat təşkil edir. Bu rəqəm hökumətdən alınmış subsidiyanı əks etdirir və 2006-cı ildə müəssisə tərəfindən həyata keçirilmiş ümumi ixrac satışı ilə əlaqəlidir”. 








Məsələn, 2004-cü ildə ”Xəzri” müəssisəsi 100 000 manat subsidiya almışdır. Subsidiya şərtlərinin bir hissəsində deyilir:





“Bu subsidiyanın verilməsi şərti ondan ibarətdir ki, ”Xəzri” növbəti  5 il ərzində, hər il minimum 25 nəfər işə götürməlidir. Bu şərtə əməl olunmazsa, ”Xəzri” şərtin yerinə yetirildiyi hər il üçün 20% məbləği özündə saxlamaqla, subsidiyanı geri qaytarmalıdır”. 





2004 və 2005-ci illərdə ”Xəzri” 34 nəfər işə götürmüşdür, lakin 2006-cı ildə kommersiya vəziyyətinin əlverişsiz olması səbəbindən işçi qüvvəsinin sayını 22 nəfərə endirməli olmuşdur. ”Xəzri” 2006-cı ildə subsidiyanın 60%-ini, yəni 60 000 manatı geri qaytarmalıdır (şərtə əməl olunduğu hər il üçün məbləğin 20%-inin müəssisədə saxlanılmasına icazə verilir). 


Və ya başqa bir nümunə göstərək. 2003-cü ildə ”Xəzri” ümumi dəyəri 500 000 manat olan yeni fabrik tikililəri almaq üçün 250 000 manat subsidiya almışdır. Tikililər ”Xəzri” tərəfindən 20 il müddətində bərabər səviyyədə amortizasiyaya uğradılır. Subsidiyanın şərtində deyilir:





“Bu subsidiyanın şərti ondan ibarətdir ki, ”Xəzri” fabrikdən minimum 5 il ərzində istifadə edəcəkdir və bu müddətdə fabrik bu müəssisəyə məxsus olacaqdır. Bu şərtə əməl olunmaması müqabilində ”Xəzri” şərtə əməl etmədiyi hər il üçün subsidiyanın 20%-ini geri qaytarmalıdır”.





”Xəzri” müəssisəsi yeni avadanlıq almaq üçün 2004-cü ildə 100 000 manat subsidiya almışdır. İlkin olaraq, o, 4461-cı subhesabda uçota alınmışdır və müəssisənin amortizasiya strategiyasına (beş il ərzində bərabər səviyyədə və ya hər il üçün 20%) uyğun olaraq, gəlirə köçürülmüşdür. Əgər müəyyən şərtlərə əməl olunmazsa, şərtin əməl olunduğu hər bir il üçün subsidiyanın 25%-ini müəssisədə saxlamaqla, subsidiya geri qaytarılmalıdır. 2006-cı ildə ”Xəzri” şərtlərə əməl edə bilmədiyi üçün subsidiyanın 50%-ini geri qaytarmalıdır (əvvəlki iki il ərzində müəssisə şərtə əməl etmişdir).     





4461-cı subhesabda olan balans subsidiyanın geriyə qaytarılmasından dərhal əvvəl, 60 000 manat olacaqdır (100 000 məbləğdən hər il üçün 20% olmaqla iki illik gəlirə transferi çıxmaqla). 50 000 manatın geriyə ödənilməsinin uçotu aşağıdakı kimi olacaqdır:  





Dt Hökumət subsidiyaları (4461)		   50 000


Kt Pul vəsaitləri (223)				   50 000


 





(Bu nümunə yuxarıda qeyd olunan nümunəyə oxşardır, lakin müxtəlif faiz fərqləri vardır). 





”Xəzri” müəssisəsi yeni avadanlıq almaq üçün 2004-cü ildə 100 000 manat subsidiya almışdır. İlkin olaraq, o, 4461-cı hesabda uçota alınmışdır və müəssisənin amortizasiya strategiyasına (beş il ərzində bərabər səviyyədə və ya hər il üçün 25%) uyğun olaraq, gəlirə köçürülmüşdür. Əgər müəyyən şərtlərə əməl olunmazsa, şərtin əməl olunduğu hər bir il üçün subsidiyanın 20%-ini müəssisədə saxlamaqla, subsidiya geri qaytarılmalıdır. 2006-cı ildə ”Xəzri” şərtlərə əməl edə bilmədiyi üçün subsidiyanın 60%-ini – 60 000 manatı geri qaytarmalıdır (əvvəlki iki il ərzində müəssisə şərtə əməl etmişdir).     





4461-cı hesabda olan balans subsidiyanın geriyə qaytarılmasından dərhal əvvəl, 50 000 manat olacaqdır (100 000 məbləğdən hər il üçün 25% olmaqla iki illik gəlirə transferi çıxmaqla). Aydındır ki, 4461-cı hesab  (50 000 manat) geriyə qaytarılan məbləğ 60 000 manatdan artıqdır.   60 000 manatın geriyə qaytarılmasının uçotu aşağıdakı kimi olacaqdır:  





Dt Hökumət subsidiyaları (4461)		 50 000


Dt Cərimə və oxşar ödənişlər (7314)  	 10 000


Kt  Pul vəsaitləri (223)				 60 000					 





Adətən dövlət tərəfindən müəssisələrə göstərilən yardım çox aşağı faiz dərəcəsi ilə – hətta faizsiz borcların (kreditlərin) verilməsindən ibarət olur. Əlbəttə ki, bu cür borclar qaytarılmalıdır. Lakin onların müəssisə üçün real iqtisadi səmərənin (faydası) borc xərclərinin az olmasından ibarətdir. İqtisadi səmərəni asanlıqla qiymətləndirmək olar.    





Məsələn, ABC Co müəssisəsi dövlətdən 250 000 manat məbləğində, faizsiz, 5 illik kredit alır və bu borcu 5 ildən sonra tam şəkildə qaytarmalıdır. Bank və ya digər kreditorlar hazırkı anda kreditlərə 10% faiz dərəcəsi tətbiq edirlər. 





İqtisadi səmərə 250 000 manat üçün “normal” faizin  ödənilməməsindədir.   





Gəlir qiymətləndirilə bilən olsa da, faktiki olaraq müəssisəyə heç bir iqtisadi resursun köçürülməsi baş vermədiyindən, maliyyə hesabatlarına daxil edilməməlidir. 





Lakin bu cür kreditlərin alınması, Qeydlərdə açıqlanmalıdır. 





Məsələn, xarici dövlət hazırda işsiz olan, böyük müəssisələrin aparıcı menecerlərinə kiçik müəssisələrin idarəetmə strukturunda yenidən hazırlama proqramını hazırlamışdır. Bu yenidən hazırlama prosesinin bir hissəsi kimi, həmin çox təcrübəli menecerlər kiçik müəssisələrdə (əvəzsiz olaraq) layihələr üzərində 12 həftə işləməlidirlər. Bu cür yardım çox geniş xarakterə malikdir və kiçik müəssisələr üçün müəyyən fayda kəsb edir.     








Məsələn, 2006-cı ilin əvvəlində ”Turan” müəssisəsi dövlətin turizm zonası kimi inkişaf etdirmək istədiyi ərazidə qış istirahət kurortu yaratmağı qərar almışdır. Dövlət ”Turan” müəssisəsini yerin seçilməsi, turistlərin sayı üzrə statistik məlumat və gələcək proqnozlar baxımından əhəmiyyətli məsləhətlə, o cümlədən beynəlxalq marketinq məsləhətləri ilə təmin etmişdir.  





Müvafiq Qeyd aşağıdakı kimi olmalıdır:





“XXXX-də yeni qış istirahət kurortunun yaradılması zamanı ”Turan” dövlətdən əhəmiyyətli məsləhətlər almışdır. Buraya texniki və marketinq məsləhətləri, statistik məlumat və tendensiyalarla bağlı məlumatların təmin edilməsi daxildir. Yardım planlaşdırma müddəti boyunca təmin edilmiş və bu ilin sentyabr ayında sona çatmışdır”.   





(Bu nümunədə əvvəlki nümunədə göstərilən əsas məlumatlardan istifadə olunmuşdur).





2006-cı ilin əvvəlində ”Turan” müəssisəsi dövlətin turizm zonası kimi inkişaf etdirmək istədiyi ərazidə qış istirahət kurortu yaratmağı qərar almışdır. Dövlət ”Turan” müəssisəsini yerin seçilməsi, turistlərin sayı üzrə statistik məlumat və gələcək proqnozlar baxımından əhəmiyyətli məsləhətlə, o cümlədən beynəlxalq marketinq məsləhətləri ilə təmin etmişdir. Bu məqsəd üçün ümumi xərc 1 500 000 manatdır. Bu məbləğin 60%-i istirahət kompleksinin tikintisinə sərf olunmuşdur. Kompleks dövlət tərəfindən əvəzsiz olaraq verilən ərazidə tikilmişdir. Əgər müəssisə yalnız öz resurslarından istifadə etməli olsaydı, həmin ərazidə bu sahə ”Turan” müəssisəsindən əlavə 200 000 manat tələb edəcəkdi. Subsidiyanın şərtində deyilir ki, ”Turan” müəssisəsi bu istirahət kompleksini ən azı 5 il fəaliyyətdə saxlamalıdır. Kompleksin faydalı istifadə müddətinin 20 il olması ehtimal edilir. Bundan savayı, 2006-cı ilin iyul ayında, ”Turan” müəssisənin 3 meneceri yeni istirahət kompleksinin təşviqi məqsədilə Londonda keçirilən satış sərgisində iştirak etmişlər. Bu isə müəssisəyə 25 000 manata başa gəlmişdir. Hökumət bu məsrəflərin bir qismini kompensasiya etməsi üçün müəssisəyə 10 000 manat subsidiya vermişdir.  





Müvafiq Qeyddə deyilməlidir: 





“Bir qayda olaraq, alınan hökumət subsidiyaları ilkin olaraq təxirə salınmış kredit hesabına aid edilir və sonra subsidiya hesabına alınacaq aktivlər baxımından birbaşa proporsional qaydada gəlirə köçürülür. Gəlir məsrəflərinin kompensasiya edilməsi üçün verilən subsidiyalar birbaşa gəlirə aid edilir. 2006-cı ildə ”Turan” müəssisəsi müvafiq ərazinin əldə edilməsi üçün ümumi 200 000 manat və müəyyən marketinq xərclərinin kompensasiya edilməsi üçün 10 000 manat  subsidiya almışdır.   XXXX-də yeni qış istirahət kurortunun yaradılması zamanı ”Turan” dövlətdən əhəmiyyətli məsləhətlər almışdır. Buraya texniki və marketinq məsləhətləri, statistik məlumat və tendensiyalarla bağlı məlumatların təmin edilməsi daxildir. Yardım planlaşdırma müddəti boyunca təmin edilmiş və bu ilin sentyabr ayında sona çatmışdır. Subsidiyanın şərtinə əsasən, ”Turan” müəssisəsi bu yeni qış istirahət kurortunu ən azı 4 il fəaliyyətdə saxlayacaqdır. Şərtlər arasında subsidiyanın geriyə qaytarılması ilə bağlı heç bir müddəa yoxdur, çünki, rəhbərlər əmindirlər ki, müəssisənin subsidiya şərtini yerinə yetirə bilməməsi ehtimalı çox azdır”. 








2006-cı ildə “Turan” aşağıda göstərilən üç aktivin əldə edilməsi üçün 274 000 manat subsidiya almışdır:





150 000 manat dəyərində olan və 15 illik faydalı istifadə müddətinə malik fabrik 


Təkmil mühəndis proqramlarına malik kompüter sistemi. Kompüter 24 000 manat dəyərindədir və faydalı istifadə müddəti 3 ildir.


100 000 manat dəyərində olan və 5 illik faydalı istifadə müddətinə malik yük maşını 





Subsidiya üçün ilkin uçot aşağıdakı kimi olacaqdır:  





	Dt Pul vəsaittləri (223)		    	274 000


Kt Hökumət subsidiyaları (4461)		274 000





Subsidiyanın hər bir elementinin gəlir tanınmasını özündə əks etdirən cədvəl hər bir aktivin faydalı istifadə müddəti əsasında hazırlana bilər (hər bir aktiv üzrə birbaşa amortizasiyanı fərz edərək):  





                                                2006     2007     2008      2009    …..         





Fabrik (150 000/15)		10 000   10 000  10 000   10 000 …. Kompüter  (24 000/3)               8 000     8 000    8 000    


Yük maşını (100 000/5)	20 000   20 000  20 000   20 000 …..     				38 000   38 000  38 000   30 000





2006-cı ildə uçot qeydiyyatı aşağıdakı kimi olacaqdır:





	Dt Hökumət subsidiyaları (4461)	     38 000


Kt  Sair əməliyyat gəliri (6119)	     38 000





Və cədvələ uyğun olaraq davam etdirilir. 





2006-cı ildə ”Turan” aşağıda göstərilən üç aktivin əldə edilməsi üçün 164 400 manat subsidiya almışdır:





150 000 manat dəyərində olan və 15 illik faydalı istifadə müddətinə malik fabrik 


Təkmil mühəndis proqramlarına malik kompüter sistemi. Kompüter 24 000 manat dəyərindədir və faydalı istifadə müddəti 3 ildir.


100 000 manat dəyərində olan və 5 illik faydalı istifadə müddətinə malik yük maşını 





Subsidiyanın yekun xərclərə nisbəti 60%-dir (164 400/274 000). Buna görə də gəlirin tanınması cədvəlini hazırlayarkən bu 60% hər bir aktivə şamil olunacaqdır. Beləliklə:





Aktiv			Xərc	    Nisbət	Subsidiyanın        


                                                                       yerləşdirilməsi 


             


        Fabrik		        150,000       60%		    90 000


        Kompüter                     24,000       60%                14 400


        Yük maşını                 100,000       60%                60 000  


							  164 400   





Beləliklə, uçotun işlənilməsi məhz elə əvvəlki halda təsvir edildiyi kimidir. 





2006-cı ildə ”Turan” müəssisəsi yeni müəssisə üçün bina əldə etmək məqsədilə 250 000 subsidiya almışdır. Bina 20 il faydalı istifadə müddətinə malikdir və bu müddət ərzində düzxətt metodu ilə amortizasiya olunacaqdır. Subsidiyanın üç şərti vardır:





Binanı əldə etdikdən sonra, ”Turan” 200 000 manat dəyərində olması ehtimalı edilən tam təmir işləri həyata keçirməlidir. Bu məsrəflər kapitallaşdırılacaq və 10 il ərzində bərabər şəkildə amortizasiya olunacaqdır.


Növbəti 5 il ərzində müəssisə hər il ən azı 30 nəfər işə götürməlidir.


Növbəti yeddi il ərzində istehsal üçün bütün xammal materiallarını Azərbaycana məxsus müəssisələrdən almağa razılaşmalıdır (əgər müvafiq xammal materialı Azərbaycana məxsus müəssisə tərəfindən təchiz edilirsə). 





Gəlirin təqdim edilməsi ilə bağlı dörd mümkün yanaşma mövcuddur: 





20 illik müddət, əldə olunan aktivin faydalı istifadə müddəti 


10 il müddət, kapitallaşdırılmış əlavə xərclərin amortizasiya müddəti 


5 il müddət, 30-dan çox insanın işə götürülməli olduğu vaxtın uzunluğu 


7 illik müddət, alqı əməliyyatlarının məhdudlaşdırıldığı vaxtın uzunluğu.





Seçim müəssisədən asılıdır, lakin 10 il müddət (kapitallaşdırılmış əlavə xərclərin amortizasiya müddəti) məqsədəuyğun görünür. Lakin, şərtlərdən hər hansı biri ilə - məsələn, işəgötürmə şərti ilə bağlı risk yüksək olduqda həmin seçimə üstünlük verilə bilər. 














2004-cü ildə ”Turan” müəssisəsi 100 000 manat dəyərində olan aktivi əldə etmək üçün 60 000 manat subsidiya almışdır. Aktivin faydalı istifadə müddəti 5 il olaraq hesablanmışdır və bu müddət ərzində bərabər şəkildə amortizasiya edilməli idi.  





İki ildən sonra, yəni 2006-cı ildə aktivin balans dəyəri 60 000 manat və Hökumət subsidiyası hesabında qalan balans 36 000 manat olmuşdur (60 000 manatdan iki il üçün 12 000 manat çıxmaqla). 





2006-cı ildə aktiv dəyəri yenidən qiymətləndirilərək 80 000 manat olmuşdur və onun qalan faydalı istifadə müddəti 4 il hesablanmışdır. 





Aktivin faydalı istifadə müddətinə düzəliş səbəbindən, illik köçürmə 9000 manata uzlaşdırılmalıdır (36000/4: hökumət subsidiyası hesabında qalan balans yenidən nəzərdən keçirilmiş qalan faydalı istifadə müddətinə bölünmüşdür). 





2004-cü ildə ”Turan” şirkəti 100 000 manat dəyərində olan aktivi almaq üçün 90 000 manat subsidiya almışdır. Aktivin faydalı istifadə müddəti 5 il olaraq hesablanmışdır və bu müddət ərzində bərabər şəkildə amortizasiya edilməli idi.  





İki ildən sonra, yəni 2006-cı ildə aktivin balans dəyəri 60 000 manat və Hökumət subsidiyası hesabında qalan balans 54 000 manat olmuşdur (90 000 manatdan iki il üçün 18 000 manat çıxmaqla). Aktiv dəyəri yenidən qiymətləndirilərək 35 000 manat olmuşdur, lakin aktivin faydalı istifadə müddətinə dəyişiklik edilməmişdir. 





Hökumət subsidiyası hesabında olan balans baza aktivinin dəyərinə uyğunlaşdırılmaq üçün azaldılmalıdır:





	Dt Hökumət subsidiyası (4461)		        19 000


Kt  Sair əməliyyat gəliri (6119)		        19 000 








2006-cı ildə ”Turan” müəssisəsi dövlətdən 100 000 manat faizsiz borc almışdır. Borc 4 il ərzində qaytarılmalıdır. 





Müvafiq Qeyddə deyilməlidir: 





“2006-cı ildə, ”Turan” müəssisəsi Azərbaycan Respublikası dövlətindən faizsiz, 4 il ərzində ödənilməli olan, 100 000 manat məbləğində borc almışdır”.

